S marismas son areas do litoral,

mais ou menos chans, que como

consecuencia das mareas vense
inundadas periodicamente polas augas
do mar. Son formacions relativamente
recentes con orixe relacionada cos
ascensos e descensos do nivel da auga, o
que provoca o depdsito dunha mestura
de materiais (limos, arxilas, areas) de
diversa orixe (edlica, fluvial, marifia).
Son, por tanto, as zonas proximas ao
mar, empozadas ou lamacentas, que
deixa 0 mar ao descuberto durante o
refluxo.

No seu proceso de formacion o prin-
cipal axente de transporte ¢ a marea. O
movemento da masa de auga marifa
producido pola mareas (chamado fluxo
cando sube a marea e refluxo cando
baixa), combinado coa descarga da auga
procedente dos rios, da lugar a comple-
xas circulacions de auga e a formacion
de chairas de marea, areas de deposito
de bastante superficie e escasa profun-
didade, percorridas por unha extensa
rede de canles que actian como drenaxe
da chaira. Na parte alta desta chaira, s6
inundada con mareas vivas (zona supra-
mareal) é onde se asentan as marismas.

Tamén se denominan marxais costei-
ras €, impropiamente, xunqueiras, deno-
minacion que deberia reservarse para as
praderias dominadas polos xuncos, que
en realidade son parte da vexetacion da
marisma.

O trazo mais caracteristico das
marismas € o cambiante das suas condi-
cions ambientais. A mestura da auga
doce e salgada, que xera distintos niveis
de salinidade, o tempo de inmersion, a
profundidade da auga, o maior ou menor
movemento das augas e o tipo de subs-
trato (limo, arxila ou area), dan lugar a
unha vexetacion moi diversa. Ademais,
se a salinidade non é excesiva, se o réxi-
me de temperaturas € moderado, se os
nutrientes depositados no fondo son
suficientes e se a luminosidade é boa,
consegue unhas condicidns ambientais
moi favorabeis a asimilacion fotosintéti-
ca. Como consecuencia, a biomasa do
marxal faise moi alta e moitas especies

marifias tefien o seu insustituibel cria-
deiro nas marismas e rias.

A produtividade da marisma comeza
coa captacion da enerxia solar polas
plantas. Estas son alimento de herbivo-
ros e produtoras de residuos, non utiliza-
dos directamente, pero que descompos-
tos por fungos e bacterias, son nova
fonte de alimento en forma de sopa
nutritiva que ¢é utilizada por outras moi-
tas especies. As marismas son, por tanto,
un dos ecosistemas mais importantes do
mundo e dun grande interese para o
naturalista, malia que a Administracion
non parece prestarlle moita atencion a
sua importancia ecoloxica.

Desde o Convenio de Ramsar, o 2 de febreiro é o Dia Mundial das Zonas Humidas. (Pontedeume)

As zonas himidas son ecosistemas dunha elevada riqueza e biodiversidade ecoldxica (Humidais do Salnés, Ensenada de O Grove).

ADAPTACIONS A CONDICIONS
EXTREMAS

As plantas que viven neste ambiente
precisan unha serie de adaptacions para
sobrevivir aos cambios periddicos aos
que estan sometidas (duas veces a auga
do mar inunda a terra e outras duas
veces volve quedar seca), e deben amo-
sar tolerancia respecto a elevada salini-
dade do ambiente. Non debemos esque-
cer que as plantas normalmente son moi
sensibeis ao sal comun, de feito este pro-
duto tense utilizado como herbicida.
Ademais, a pesar de vivir nun ambiente
humido, atopan moitas dificultades para
absorber auga, pois os habitats salinos
presentan sequidade fisioloxica.

As plantas resistentes aos ambientes
salinos denominanse haldfitas. Un
mecanismo mediante o cal as plantas
poden acumular sales no interior das
suas células € a suculencia ou formacion
de tecidos carnosos. Este proceso permi-
te que a concentracion de sales non che-
gue a ser nociva para o vexetal. Este
mecanismo tamén estd presente nas
especies adaptadas a vivir en ambientes
desérticos.

Outro método de tolerar o exceso de
salinidade ¢ acumulando o sal no inte-
rior das células, concretamente en
vacuolos, de tal xeito que non prexudica
o fluxo da auga no interior da planta; ou
tamén, eliminando o exceso de sal
segregandoa na superficie das follas.
Estes sales depositados en follas e caules
danlles un aspecto pulverulento, actuan-
do incluso como proteccion contra o
exceso de radiacion solar.

Alén disto, as plantas das marismas
deben presentar adaptacions contra a
perda de auga. Unha delas é a suculen-
cia (anteriormente explicada), e outra é a
reducion da superficie foliar, chegando
nalgunhas especies a desaparicion total
destes 6rganos, pasando os caules a rea-
lizar a funcién asimiladora.

Por ultimo, ao ser as marismas zonas
de ambiente despexado e moi iluminado,
as plantas deben adaptarse a esas condi-
cions, normalmente presentando recu-
brimentos céreos e brillantes ou cores
glaucos co que conseqguen reflectir a
radiacion solar e evitar un excesivo que-
cemento.

DISPOSICION ESPACIAL

A disposicion da vexetacion configu-
rase por bandas, mais ou menos parale-
las & auga, sequndo un gradiente de
maior a menor salinidade e de maior a
menor influencia das mareas. Outro fac-
tor a ter en conta € o substrato sobre o
que se asentan: lodoso, areoso, etc. As
formas das bandas estd influida pola
pendente do terreo, ancheandose ou
estreitandose segundo sexa mais ou
menos abrupta.

Nunha situacién tipica atoparemos
unha primeira banda asentada sobre solo
lodoso e sempre cuberta pola auga. Aqui
instalanse multitude de algas, como
Fucus e Enteromorpha, e algunha planta
superior como a golfe ou xeba (Zostera).
Nunha segunda banda, ainda sobre
terreo lodoso e mais tempo baixo a auga
que ao descuberto, fdrmanse uns pradai-
ros de gramineas formadas por Spartina

e Puccinellia. Xa sobre un solo mais
estruturado, ainda lamacento e pouco
aireado, pero durante mais tempo emer-
xido que mergullado (normalmente
cando as mareas vivas), instalase a tipi-
ca vexetacion das marismas. Unha pri-
meira franxa aparece dominada polas
salicornias (Salicornia e Sarcorconia),
acompafadas de verdoaga marifia
(Halimione portulacoides), estrela das
xunqueiras (Aster tripolium), acelga sal-
gada (Limonium vulgare), sargadelo
(Suaeda maritima), Triglochin maritima,
etc. Nunha segunda franxa, na parte
mais elevada, cun solo mais aireado e
areoso, aparece a tipica xunqueira, for-
mada principalmente por herbas do
xénero Juncus, asociadas a outras do
xénero Carex, etc.

As zonas humidas son ecosistemas dos mais
produtivos do mundo. Son zonas tradicio-
nais de conflito entre o ser humano e a
natureza (Mifio).




